Izvještaj sa  sastanaka KOO za okoliš održanih 05.11.2002., 10.12.2002. i 27.12.2002.

Na sastancima su razmatrane sljedeće tačke:

1.   Informacije o projektu NEAP BiH

2.   Podrška Vlade Italije unapređenju rada KOO BiH (REReP 1.14)

3.   LIFE Treće zemlje – Projekat «Uspostavljanje operativne jedinice u okviru KOO BiH»

4.   Informacije o REReP projektima (REReP 2.2., REReP 1.7., REReP 1.3,)

5.   Ostala problematika: 

· Izvještaj o aktivnostima Ureda MAP-a u 2002. godini 

· Informacija sa sastanka ICPDR održanog u Beču u vezi sa «Sava Basin Initiative»

· Zahtjev iz Sekreterijata Dunavskog programa 

· Izvještaj o Prvom regionalnom sastanku zemalja jugoistočne Evrope o životnoj sredini i     bezbjednosti

· Izvještaj sa Prvog zasjedanja Komiteta o prikazu implementacije konvencije Ujedinjenih nacija o suzbijanju desertifikacije

· Informacija o uspostavljanju i aktivnostima Upravnog komiteta za zaštitu okoliša i održivi razvoj

1. Informacija o projektu NEAP BiH

Finalni nacrt NEAP dokumenta je 16.09.2002. usvojen na Vladi FBiH i u formi prijedloga upućen na Parlament FBiH. Dokument NEAP-a je istovremeno trebao biti usvojen na vladama oba entiteta, ali zbog određenih obaveza Vlade RS, dokument je upućen na Vladu u oktobru 2002. Na narednoj sjednici očekuje se usvajanje NEAP dokumenta.

U toku posjete g-đe Klees zaključeno je da se od 400 projekata, a prema prioritetima, na    osnovu mišljenja stručnog tima NEAP-a projekti lokalnog karaktera okrupne i pretvore u makroprojekte. Također je odlučeno da se daju prijedlozi za 50-60 projekata, te da se upute na KOO koji će dati svoje sugestije. Sa tako utvrđenom listom nastupiti prema Upravnim odborima NEAP-a. Na osnovu tako odabranih projekata i kratkog sažetka NEAP dokumenta pripremit će se knjiga sa kojom će se ići na donatorsku konferenciju u martu 2003.

Također je prezentirana lista od 77 proiritetnih projekata koji bi trebali ići na donatorsku konferenciju. Prioritetna oblast NEAP-a su vodni resursi i otpadne vode. Ostale oblasti su:

· održivi razvoj ruralnih područja

· upravljanje okolišem/edukacija

· zaštita biološke i pejzažne raznolikosti

· otpad/upravljanje otpadomžprivreda/održivi razvoj privrede

· javno zdravlje

      Kriteriji za izbor su definirani na IV završnoj radionici NEAP-a i predstavljaju odrednice na osnovu kojih je izvršena kategorizacija i izbor prioritetnih projekata.

2.   Podrška Vlade Italije unapređenju rada KOO BiH (REReP 1.14)

      Raspravljalo se o dosadašnjim aktivnostima na projektu REReP 1.14, kao i o idejama i planovima za formiranje Agencije za zaštitu okoliša. Također se došlo do zaključka da je projekat REReP 1.14 potrebno redizajnirati. Zaključeno je da entitetska ministarstva, što prije, daju prijedloge vezano za ovaj projekat u smislu njegovog redizajniranja. 

3.   LIFE Treće zemlje – Projekat «Uspostavljanje operativne jedinice u okviru KOO BiH»

      Projekat LIFE Treće zemlje pod nazivom «Uspostavljanje Operativne jedinice u okviru KOO» je odobren. U realizaciju projekta bi bili uključeni domaći stručnjaci uz koordinaciju i pomoć stranih eksperata, a za koordinaciju projekta će biti zaduženi ljudi iz entitetskih ministarstava za okoliš i KOO za okoliš. Za finansijsko posredovanje kod implementacije projekta otvoren je poseban račun preko REC-a.

4.   Informacije o REReP projektima (REReP 2.2., REReP 1.7., REReP 1.3,)

Vezano za projekat REReP 2.2, predloženo je da se formira ekspertna grupa za pripremu i   usvajanje Aarhuske konvencije, a u okviru projekta REReP 1.7. - nabavka automobila za inspekciju, kao i oprema, raspisan je tender i nakon prispjelih ponuda, otvaranje istih je obavljeno 08.11.2002. Članovi Komisije za otvaranje ponuda su pored predstavnika REC-a, bili predstavnik EC i dva kopredsjedavajuća KOO.

5. Ostala problematika:

·   Izvještaj o aktivnostima Ureda MAP-a u 2002. godini 

Izvještaj se odnosio na sljedeće projekte:

· «Održivi razvoj i održiva upotreba prirodnih resursa u BiH» - projekat realiziran u   periodu od 12.2001.-09.2002., cilj ovog projekta je bio pružanje podrške BiH za uključivanje u okolišno prihvatljiv održivi razvoj kao i provođenje aktivnosti na upravljanje prirodnim resursima (širenje informacija, program obuke, podizanje svijesti).

· «Razvoj ekonomskih instrumenata za održivu implementaciju SAP-a (Strateški akcioni program)» - u okviru ovog projekta u BiH, općina i Vodovod Konjic su odabrani kao pilot zone za implementiranje projekta. Projekat se realizira u periodu 03.2002.-12.2003.

· «Izrada nacionalne dijagnostičke analize i osnovnog budžeta za emisiju zagađenja» - očekuje se od mediteranskih zemalja da u toku 2002. pripreme nacionalne dijagnostičke analize uključujući izradu osnovnih budžeta za emisiju zagađenja. Na izradi ovog izvještaj  rade nacionalni eksperti iz BiH. 

· «SAP BIO» - Ured MAP-a je bio uključen u pripremu Strateškog akcionog plana za konzervaciju morske i obalne biološke raznolikosti (SAP BIO).

· Informacija sa sastanka ICPDR održanog u Beču u vezi sa «Sava Basin Initiative»

Sastanak ICPDR - pilot plan upravljanja slivom rijeke Save održan je u Beču 18.10.2002. Glavna tema sastanka bila je inicijativa o bazenu Sava prema Dunavskoj konvenciji. Dokument pod nazivom «Sava Basin Initiative» napravljen je u okviru Stability Pact-a. Projekat treba realizirati  do 2009. kroz GEF.

Izvještaj o Prvom regionalnom sastanku zemalja jugoistočne Evrope o životnoj sredini i bezbjednosti.

· Zahtjev iz Sekreterijata Dunavskog programa (ICPDR)

 Zahtjev se bazira na preuzetim obavezama iz Evropske okvirne direktive o vodama da se definira distrikt sliva rijeke Dunav i nacionalnih podjedinica.

· Izvještaj o Prvom regionalnom sastanku zemalja jugoistočne Evrope o životnoj sredini i    bezbjednosti

Sastanak se održao u Beogradu 3. i 4. 12.2002. Radi se o inicijativi tri institucije OSCE, UNEP i UNDP da se za potrebe konferencije ministara zaštite životne sredine i Kijevu u maju 2003. pripremi jedan materijal kojim bi se istaklo šta je u ovom domenu naročito važno u pojedinim zemljama učesnicama.

· Izvještaj sa Prvog zasjedanja Komiteta o prikazu implementacije konvencije Ujedinjenih nacija o suzbijanju desertifikacije

Sastanak je održan u Rimu 11-12.11.2002. gdje je BiH bila u svojstvu posmatrača. 

Članice Konvencije su svrstane u pet regionalnih područja (Annex-a). BiH je članica dva Annex-a: Zemlje Sjevernog Sredozemlja (Annex IV) i Zemlje Centralne i Istočne Evrope (Annex V). U Konvenciju je uključeno 156 zemalja, 6 je u svojstvu posmatrača. Na sastanku u Pekingu, u oktobru 2002., odlučeno je da se Konvencija finansira iz sredstava GEF-a. Ova odluka će biti potvrđena na sastanku predsjednika Vlada u Washingtonu u maju 2003. Jedna od agencija koja daje značajnu podršku ovoj Konvenciji je «The Global Mecanism». Sjedište ove Konvencije odnosno sekreterijata je u Bonu. Aktivnosti ove Konvencije su:

· formiranje Komiteta na nivou države BiH, biranje predsjednika tog komiteta;

· odabir Focal Point-a;

· pristupiti izradio i donošenju Nacionalnog Akcionog Plana (NAP);

· obezbjeđenje široke podrške i zastupljenosti nevladinih organizacija i stanovništva ugroženih područja u realizaciji budućih projekata.

Konferencija ove Konvencije će se održati u Havani krajem 2003 na ministarskom nivou.

· Informacija o uspostavljanju i aktivnostima Upravnog komiteta za zaštitu okoliša održivi razvoj

Upravni komitet za zaštitu okoliša i održivi razvoj je formiran nedavno. Upravni komitet  ima 49 od 52 člana kako je predviđeno na Vijeću ministara. Formiran je sekreterijat Upravnog komiteta, kao i tajništvo GEF-a. Na prošloj sjednici Upravnog komiteta izabrana su dva podkomiteta – jedan za klimatske promjene i drugi za ozonski omotač. Podkomitette sačinjava 10 članova. Također je stigao prijedlog podkomiteta za biodiverzitet. Za formiranje narednih podkomiteta čekaju se prijedlozi, a to su: prekogranični prenos opasnog otpada, zagađenje na velike udaljenosti, POPs, zaštita međunarodnih voda i zaštita od uništavanja zemljišta.

